
VAKUF ICNAB-a 

Bosnian American Islamic Trust – BAIT 

 

 Bošnjacko-Američki Islamski Trust je “vakuf” što je ekvivalentno i odgovara istorijskom pojmu 
zadužbine imovine koja se uvakufljuje. Cilj formiranja ove organizacije je da služi za uvakufljivanjem 
nekretnina IZ Bošnjaka i bošnjačkih institucija na teritoriji Sjedinjenih Američkih Država. 

 BAIT svojevrsno olakšava, omogućuje realizaciju, ostvarenje moralnih i životno- ispunjavajućih 
vrijednosti Bošnjačko-Američkih Muslimana, usaglašenih Šerijatskim pravom i američkim zakonom, 
sinhroniziranim sa odredbama ustava islamske zajednica u Bosni I Hercegovini. 

 BAIT bi kao nevladina, neprofitna organizacija bio oslobođen porezne prijave, na osnovu člana 501 (c) 
(3) zakona američke porezne uprave. 

 Zvanično formiranje, uspostavljanje i otpočinjanje rada BAIT-a treba diskutovati, usaglasiti i usvojiti na 
zvaničnom Saboru Islamske Zajednice Bošnjaka u Sjevernoj Americi nakon što se dobije saglasnost od 
vakufske direkcije IZ u BiH. BAIT bi obsluživao ICNAB i njene podružnice koje ga dobrovoljno prihavate. 

 

PRIJEDLOG STRUKTURE UPRAVNOG ODBORA, ODBORA POVJERENIKA 

 

1. Predsjednik, izvršni direktor vakufa CEO (izabran od strane Sabora IZ u BiH, US Citizen ) 

2. Potpredsjednik (izabran od strane Sabora ICNAB-a) 

3. Sekretar (izabran od strane Sabora ICNAB-a) 

4. Blagajnik (izabran od strane Sabora ICNAB-a) 

5. Glavni imam ICNAB-a, kao povjerenik reisu-l-uleme samom pozicijom koju obnaša se automatski uvrstava 
(ex-officio princip) u povjerenički tj. upravni odbor. 

SLUŽBE I SERVISI 

 

 BAIT osigurava dokaze vlasništva džamija, mesdžida, islamskih centara, škola, i ostale nepokretne 
imovine IZ u svrhu očuvanja sredstava za vakuf tj. opštedruštvenu korist. 

 Sporazumni ugovor ili “vakufnama” ugovarao bi se izmedju BAIT-a i lokalne ustanove-džemata koja 
zeli dobrovoljno i odlukom svojeg članstva povjeriti suvlasništvo “title” svoje nekretnine i na taj nacin uvakufiti 
imovinu Islamskoj Zajednici kao što je u tradiciji Bošnjaka i svih muslimana. Važno je naglasiti da BAIT ne bi 
obnašao funkciju administratora, upravljača navedene ustanove kako uopšteno tako i na dnevnoj bazi, nego bi 
stavljao na raspolaganje dotičnoj ustanovi svoje resurse na osnovu dekreta Reis ul Uleme, u vidu razrješavanja 
potencijalnih sukoba interesa i sporova na osnovu temeljito obavljene istrage od strane svojih povjerenika u 
SAD-u. 

 

IZ KOJIH RAZLOGA PROIZILAZI POTREBA ZA UVAKUFLJAVANJEM I POVJERAVANJEM “TITL-
A” TJ. SUVLASNIŠTVA DŽAMIJA I ISLAMSKIH CENTARA VAKUFU BOŠNJAČKO-AMERIČKOG 
ISLAMSKOG TRUSTA? 

 

 Uvakufljenje zajedničkih dobara koja imaju opštedruštvenu korist je esencijalni elemenat naše vjerske, 
islamske kao i bošnjačke tradicije. Džamije, mesdžidi, islamski centri, škole, uopšteno objekti koji imaju 
vjersko obrednu ili sveobuhvatnu islamsku svrhu, predviđenu i uslovljenu od početka nastankom istog objekta, 
vremenom, bez uavakufljenja, mogu ograničeno djelovati i biti privatizirani, a osnovno je pravilo vakufa da 
služi svim vjernicima, da se ne može prodati, privatizovati ili pkloniti. Da bi se spriječila ova moguća 
dešavanja, tj. da bi se nastavilo u duhu vjere i vjerske tradicije, praksu uvakufljenja uz direktne ingerencije 
Rijaseta IZ, preko sabora ICNAB-a preuzima BAIT. 

 Osnovna motivacija i podstrek za saradnju sa BAIT-om i ukazivanje povjerenja direktnim 
uvakufljenjem vlasništva je da osnivači i nasljednici osnivača islamskih institucija sačuvaju srž, bit 
funkcionisanja i svrhe islamske institucije, tj. očuvanje vjere i tradicije što je u osnovi razlog osnivanja iste, i da 
se time institucija, zajednica zaštiti od prodaje, privatizacije i samovolje pojedinaca. 

 Pružanjem povjerenja BAIT-u, džemat- islamski centar se svrstava pod patronat i jurisdikciju treće 
strane nacionalnog obima, u ovom slucaju Rijaseta IZ BiH, koja je odgovorna za očuvanje pomenutog 
islamskog centra u prvenstvenom okviru ciljeva i dostignuća radi kojih je osnovan. 

 Sporazumni ugovor “vakufnama” izmedju islamskog centra i BAIT-a predviđa potpuno administrativno 
djelovanje i upravu centra lokalnoj zajednici, dok od BAIT-a kao vakufske uprave zahtjeva zaštitu imovine od 
prodaje, privatizacije ili drugih oblika razvlašćivanja, datoj u vjerske i dobrotvorne svrhe. 

 U datom sporazumnom ugovoru, “vakufnami” lokalna zajednica daje  suvlasništvo nad nepokretnom 
imovinom BAIT-u kao povjereniku, tj. vakufskoj upravi. Na osnovu zaključenog sporazumnog ugovora BAIT 
kao suvlasnik ili povjerenik dužan je da u saradnji sa lokalnom zajednicom osigura imovinu lokalne zajednice, 
omogući joj pravo jedinstvenog i primarnog korisnika uvakufljenog dobra. Uvakufljena imovina je time 
posjedovana, upravljana i korištena od strane lokalne zajednice isključivo u vjerske, obrazovne i slične svrhe, 
koje nisu u suprotnosti sa islamom, statutom vjerske zajednice ili zakonima države u kojoj se džemat-lokalna 
zajednica nalazi. 

 Pored krajnjeg cilja, tj. zaštite zajedničkih dobara pod okvirom vakufske uprave, BAIT takodjer 
uvezivanjem zajednica, omogućava platformu uzajamne saradnje i zajedništva Bošnjačkog naroda. Stavljanjem 
pod protektorat BAIT-a imovina, vlasništvo islamskog centra je zaštićeno odgovornosti koja proizilazi iz rada i 
aktivnosti zajednice i njenih organa, tj. zaštićeno je sudskih procesa nezadovoljnih pojedinaca ili grešaka i 
prekršaja svojih uposlenika i članova.  

	

	

	


